
toeh; kamoe ini orang lelaki siapa? njang begitoe koerang adjar? brani rabah-rabah badan saia?”

Keizer dan orang-orang njang ada di sitoe, denger itoe omongan, marika pada tertjengang dan kira: oleh sebab „Kiongtjoe” baroe mendoesin dari klenger, maka moeloetnja djadi mendjelamoetan, dan tida karoewan njang di omongken, Keizer prentah soeroe angkat „Kiongtjoe” bawak masoek ka'dalem kamarnja, dan soeroe lekas panggil dateng „Thaij'ie” (Docter) aken kasi minoem obat pada „Kiongtjoe.”

Keizer laloe keloewar doedoek di tachtanja lantas dateng melapor pendjaga pesanggrahan „Kiemtingkoan" dengen berloentoet sembari berkata: „Lauw Tjoan njang pegi anter boewah semangka ka'acherat, telah hidoep kombali, ija ada di loewar pintoe astana, aken menoenggoe Toewan koe poenja panggilan.”

Keizer djadi kaget mendenger itoe laporan, laloe prentah panggil masoek itoe orang, Lauw Tjoan dengen berloentoet dateng mengadep di bawah tachta.

Keizer menanjak: „bagimana kamoe pigi anter itoe boewah semangka? apa soeda di trima oleh Radja Giam Koen?”

Lauw Tjoan menjaoet: „hamba sampe di pintoe acherat „Koei Boen Koan," sigra di anterken oleh Malaekat njang djaga di sitoe, hamba sampe di astana „Som Loo Tian,”

